6-Mavzu: Nuqtali grafikaning xususiyati

Kompyuter grafikasining zamonaviy
asoslari va tushunchalari

Tasvir diskret elementlarga bo‘linadi va ularning har biri o‘zining aniq joylashuv o‘rniga ega bo‘ladi. Buning uchun esa mos keladigan koordinatalar sistemasi talab etiladi. Koordinata (lot. Co – «birgalikda»; ordinates – «tartiblangan») sonlar to‘plami bo‘lib, tekislikda, sirtda yoki fazodagi nuqtaning o‘rnini aniqlaydi. To‘g‘ri burchakli koordinata nuqtalari o‘zaro perpendikular bo‘lgan ikkita to‘g‘ri chiziq bo‘lib, ular o‘q deb ataladi. Gorizontal o‘q, odatda, X harfi bilan belgilanadi va abssissa o‘qi deb ataladi. Vertikal o‘q, odatda, Y harfi bilan belgilanadi va ordinata o‘qi deb ataladi. Ixtiyoriy tasvir (fotosurat yoki rasm)ni Dekart koordinatalar sistemasiga joylashtiramiz, ya’ni tasvirning pastki chegarasidan X o‘qini, Y o‘qini esa o‘ng tomonidan joylashtiramiz. Tasvirning elementlarga bo‘linishi – bu to‘g‘ri burchakli sohani turli uzunlik va balandlikka ega bo‘lgan diskert elementlarga ajratishdir. Tasvir uchun eng yaxshi yondashuv kvadrat elementli bo‘linish bo‘lib, bunda uning o‘rnini (Dekart koordinatalar sistemasida bir qiymatni)aniqlash mumkin. Buning natijasida biz rasm sirtini koordinata to‘ri bilan qoplaymiz.
Bu axborotlar qanday qilib raqamli ma’lumotga aylantiriladi va kompyuter xotirasiga o‘tkaziladi? Xuddi shu yerda kompyuter grafikasi boshlanadi va axborotni ifodalashda kompyuter vositasidan foydalanamiz.
Tasvirda taxminiy elementlar ro‘yxati bo‘lmaydi, biroq fazoviy majburiy oydinlashtirishni bajarish zarur. Tasvirni oydinlashtirishning o‘ziga xosligi uning ikki o‘lchamli bo‘lishida, bu esa ma’lumotlarni saqlash uchun ikki o‘lchamli matritsadan foydalanish imkonini beradi. Aynan shuning uchun gorizontalva vertikal bo‘yicha o‘lchami xuddi shunday bo‘lgan virtual matritsa hosil qilinadi va oldindan qabul qilingan kvant jadvaliga mos bo‘lgan axborot bitlari bilan to‘ldiriladi. Shu bilan grafik tasvirni kodlashtirish jarayoni tugatiladi.
Natijada virtual raqamli tasvir tashkil topadi, uni ko‘rish va boshqarish uchun maxsus namoyishetish (vizualizatsiya) bosqichi talab etiladi. Namoyish etish (vizualizatsiya)ning zaruriy sharti kvant va tasvirni kodlashtirish jadvalidan foydalanish kerakligida.
Matritsa – to‘g‘ri burchakli sonlar yoki matematik ifodalar jadvali bo‘lib, ixtiyoriy sondagi qator va ustunlardan tashkil topgan. Kompyuter texnologiyasida har qanday informatsiyani saqlash qurilmasi matritsa ko‘rinishiga asoslanadi va uning har bir yacheykasi adresni aniqlashga xizmat qiladi.
Haqiqatan, kompyuterli tasvirda oydinlashtirishning qo‘llanilishi bo‘sh matritsa tashkil etishdan boshlanadi va uning har bir yacheykasiga grafik axborotning u yoki bu kodi – son yoziladi.
Tasvirga kiritilgan oydinlashtirish to‘rining bir qiymatli o‘rnatilishi amaliy dastur vositalari yordamida virtual matritsa tashkil etishga xizmat qiladi. Matritsadagi yacheykalarning soni ma’lumotlar massivini saqlashga yetarli bo‘lishi kerak. Oydinlashtirish to‘ri – bu umumiy holda jadval yoki matritsa hisoblanadi. Oydinlashtirish to‘rida vertikal va gorizontal bo‘yicha yacheykalar soni matritsadagi qator va ustunlar soniga mos bo‘lishi kerak.
Grafik dastur vositalari yordamida hosil qilinadigan matritsa ingliz terminologiyasida map (karta) deb nomlanadi. Fizikada «Karno kartasi» tushunchasi mavjud bo‘lib, issiqlikdvigatelining foydali ish koeffitsiyentini hisoblashda foydalaniladi. Shu ma’noda, map – oddiy jadval, bu jadvalga bitli informatsiya («0» yoki «1») yoziladi. Shuning uchun jadval «bitli karta» (bitmap) nomini oldi. Bundan kelib chiqqan holda kompyuter grafikasi ba’zan «bitli» (bitmapped) deb ataladi. Bitli grafika (bitmapped image) – bu
grafikaning ko‘rinishi, unda fazoviy oydinlashtirish bajariladi va elementlardan foydalaniladi. Shunday qilib, kompyuter xotirasida matritsa tashkil etildi, endi uni to‘ldirish bilan shug‘ullanamiz.
Tasvirning har bir elementini oydinlashtirish natijasida o‘zining unikal adresiga ega bo‘ladi. Har bir element oldindan berilgan shkalada baholanishi zarur, bu esa kvantlashtirish protsedurasi hisoblanadi.
Tasvirlarning (oq-qora ranglisi bilan chegaralanamiz) o‘zaro yagona farqi ularning oydinlashtirish tipiga bog‘liq qiymatga ega bo‘lishidir. Kvantlashtirishning xarakteri tasvirdagi diskert elementlarning turli darajadagi yoritish elementlaridan tashkil topganligidadir.
Tasvirni shtrixlashda faqat ikkita axromatik rangdan foydalaniladi, ularni ikki holat sifatida ifodalash mumkin. Bu ikki holatni kodlashtirish uchun hammasi bo‘lib bitta ikkilik razryad talab etiladi.

Original tasvirdagi diskret yacheyka oq rangda bo‘lsa, matritsaning mos yacheykasiga «bir» yoziladi, qora rangda bo‘lsa, «nol» yoziladi. Matritsaning barcha yacheykalari to‘liq toidirilgandan so‘ng berilgan tasvirni kodlashtirish jarayoni yakunlanadi.
Matematik matritsa raqamlar to‘plami bilan toidirildi – bu tasvirning raqamli ko‘rinishi, ya’ni raqamli tasvir. Shunday qilib, olingan jadvalga kompyuterli usulda qandaydir ikkili sonlar, impulslar ketma-ketligi yozilishi mumkin. Informatsiyani bunday ko‘rinishda hisoblash sistemalari vositasida saqlash, uzatish va cheklanmagan marta nusxalash mumkin. Foydalanuvchiga bunday informatsiyaga umuman ruxsat yo‘q. Tasviming qaysidir qismini o‘zgartirish uchun bitli kartada namoyish etish (vizualizatsiya), ya’ni tasvirni ko‘zga ko‘rinarli qilish mumkin, birinchi navbatda monitor ekranida.
Tasvirni oydinlashtirish zaruriyati. Umumiy holda to‘liq rangli tasvir (rangli fotosurat, rangli slayd ) uzluksiz (continuous) signalni ifodalaydi. Tasviming tarkibida rasman (formal) ifodalangan elementlar mavjud emas. Tasvirni raqamli ko‘rinishda ifodalashning birinchi sharti majburiy oydinlashtirish hisoblanadi.
Tasvirni oydinlashtirish xarakteri. Tasvirni kerakli yo‘nalishda harakatlantirish uchun dastlab o‘ziga xos grafik signallarni aniqlash zamr. Barcha ajoyib tasvirlar dunyosining an’anaviy (rassomchilik, grafika va fototasvirlar) yo‘nalishining mahsuli tekislikda joylashadi. Bundan kelib chiqqan holda oydinlashtirish usuli ikki o‘lchamli yuzaga ega bo‘lgan tekislik elementlariga asoslangan bo‘lishi kerak. Tasviming namunaviy xarakteri uning aniq elementlardan tashkil topganlidan bo‘lib, u binolarni bezashda ishlatiladi.
Uni yasashda turli o‘lcham va ko‘rinishdagi toshlardan foydalaniladi.
Bunda hech qanday asoslangan chegara yo‘q. Rassom tasvirning maydoni, rangining talabidan kelib chiqqan holda erkin ravishda toshlarni tanlashi mumkin, biroq, birinchi navbatda, ijodiy manyovr va tarkibini inobatga oladi. Bu holatda yagona mumkin bo‘lgan qaror – har bir alohida tasvir uchun qandaydir maxsus elementlarni tanlashga harakat qilmaslik kerak. Tasvir yuzasini majburiy oydinlashtirish shartli elementlarni bir xillashtirish va maksimal sodda (geometrik) ko‘rinishga keltirish.
Majburiy oydinlashtirish hech vaqt tasvirning tarkibini inobatga olmaydi. Majburiy oydinlashtirish uchun biz tasvirning qaysi elementi (fon, muhim detalni, rasm qismini yoki uni o‘rab turgan maydon)ni qismlarga bo‘laklayotganimiz muhim emas. Tasvirni majburiy oydinlashtirish kodlashtirish va kvantlashtirish uchun elementlarni yasashda universial usulni hosil qilish imkoniyatini beradi.
Majburiy oydinlashtirish yuqorida qo‘yilgan vazifani yengil va ko‘rkam qilib bajarish imkonini beradi.

Rastrli (nuqtali) grafikada tasvirlar nuqtalardan hosil qilinadi. Shuning uchun uning asosiy tushunchasi – «ruxsat» (bir birlik uzunlikka to‘g‘ri keladigan nuqtalar soni) bo‘lib, uning quyidagi shakllari mavjud:
Originalga ruxsat;
Ekranda tasvirga ruxsat;
Qog‘ozga chiqarishga ruxsat.
Original (asl)ga ruxsat 1 duymdagi nuqtalar bilan o‘lchanib, kompyuterga kiritilayotgan tasvir sifati fayl kattaligiga, kodlashtirish usuli (tayanch shaklni hosil qilish usuli) va boshqa parametrlarga bog‘liq bo‘ladi. Tasvir sifatiga qo‘yilgan talab qancha kata bo‘lsa original (asl)ga ruxsat shuncha katta bo‘ladi.
Ekranda tasvirga ruxsat deganda biz monitor (ekran)da hosil bo‘ladigan tasvirning parametrlarini tushunamiz. Tasvir nusxasini ekranda hosil qiluvchi oddiy nuqta piksel deyiladi.
Piksel kattaligi ekranda tasvirga joizlik bilan original (asl)ga joizlik orasidagi masshtabga bog‘liq.
Diagonali 20–21 duymli ekranlarning rastrlari 640 × 480, 800 × 600, 1024 × 768, 1280 × 1024, 1600 × 1200, 1600 × 1280, 1920 × 1200, 1920 × 1600 standart nuqtali bo‘lgandagina tasvir chiqarishga ruxsat berilgan.
Ekrandan nusxa olish uchun (ekran tasvirini printerda oddiy qog‘ozga chiqarish uchun) 72 dpi, rangli yoki lazerli printerda tasvir hosil qilish uchun 150–200 dpi, fotoeksponentlovchi qurilma uchun 200–300 dpi joizlik kifoya.
Liniatura va dinamik diapazon
Qattiq qog‘oz yoki ekranda hosil qilinadigan rastrli tasvirda nuqtalar kattaligi original tasvirni rastrlash parametriga bog‘liq. Originalni rastrlashda chiziqlar to‘ri o‘tkaziladi va hosil bo‘lgan yacheykalar rastrlar elementlarini hosil qiladi. Rastr to‘rining chastotasi 1 duymdagi chiziqlar soni bilan o‘lchanib, liniatura deb ataladi.
1 duymdagi chiziqlar soni – lpi.
Rastr nuqtasi kattaligi har bir element uchun alohida bo‘lib, yorug‘lik toni intensivligiga bog‘liq. Intensivlik qancha kata bo‘lsa, rastr elementi zichroq toidirilgan bo‘ladi, ya’ni yacheykaga absolut qora rang to‘g‘ri kelsa, rastr nuqta kattaligi rastr elementi kattaligi bilan bir xil bo‘ladi. Demak, 100% toidirilgan. Absolut oq rang 0% toidirilgan bo‘ladi. Amalda toidirish 3% dan 98% gacha bo‘lishi mumkin.
Chastotali modulatsiya usuli optimal usul bo‘lib, tasvirlar aniqroq hosil bo‘ladi. Stoxastik rastrlar usuli deb ataluvchi rastrlashda tasvir chastotali modulatsiyaga qaraganda aniqroq hosil bo‘ladi.
Bu usulda muayyan rastr yacheykasida talab qilinadigan tasvimi hosil qilish uchun nuqtalar soni hisoblanadi. Keyin esa yacheyka ichida shu nuqtalar oraliqlari bir xil bo‘lmagan holda joylashtiriladi. Shuning uchun bu usulda rastr liniaturasi tushunchasi o‘z kuchini yo‘qotadi. Bu usul bilan ishlash uchun maxsus resurslar mavjud bo‘lishi kerak va u poligrafiyada qo‘llaniladi.
Ton intensivligi (yorug‘ligi) 256 bosqichdan iborat bo‘ladi. Yuqori bosqich inson ko‘ziga ta’sir qilsa, past bosqichda tasvir yaxshi hosil bo‘lmaydi. 256 bosqichga erishish uchun rastr yacheykasining kattaligi 256 = 16 × 16 nuqta bo‘lishi kerak. Odatda, lazerli printerlar uchun 65–100 lpi, gazetalar uchun 65–85 lpi, jumal va kitoblar uchun 85–133 lpi, tijorat-reklamalar uchun133–300 lpi liniaturadan foydalaniladi.
Tonli tasvir sifatini dinamik diapazon (D) degan tushuncha orqali aniqlanadi. Odatda, optik muhitlar uchun (yorug‘lik o‘tkazuvchi) dinamik diapazon noldan to‘rtgacha, yorug‘likni qaytaruvchi tekislik uchun noldan ikkigacha bo‘ladi.
Tasvir parametrlari va fayl hajmi orasidagi bog‘lanish
Rastrrli grafika bo‘yicha hosil qilinadigan tasvirlar yuqori aniqlik va ranglar jilosidan foydalanishni talab qiladi. Ammo bunday tasvirlarning aniqligini oshiruvchi «ruxsat»ning kattalashuvi fayl hajmining keskin oshishiga olib keladi. Masalan, 10 × 15 santimetrli fotosurat 200–300 dpi ijozatli tasvir TIFF formatda 4 Mbayt hajmga ega. A4 formatli rangli surat 120–150 Mbayt bo‘ladi.
Rastrrli tasvirlarni masshtablashtirish
Agar maxsus choralar ko‘rilmasa, rastrli tasvirlarni kattalashtirish tasvirining asl holati buzilishiga olib kelishi mumkin. Chunki rastrli grafikada tasvirni aniq sondagi nuqtalar (piksellar) hosil qiladi. Shaklni kattalashtirganda nuqtalar sonini oshirish mumkin bo‘lmaganligi sababli ba’zi bir buzilishlar hosil bo‘lishi mumkin.
Bu hol ro‘y bermasligi uchun original (asl) tasvirni oldindan raqamlashtirish kerak bo‘ladi. Bu usulga o‘xshash boshqa usul, ya’ni ma’lum diapazonda piksellashtirish effektini kamaytiruvchi stoxastik rastrlashni qo‘llash kerak bo‘ladi va, nihoyat, masshtablashtirishda interpolatsiya usuli oraliq qo‘shimcha nuqtalarni qo‘shish orqali tasvir kattaligini oshirish keng qo‘llaniladi.
